
ანოტაცია 

 დასავლეთის განვითარებულ ქვეყნებში შემუშავებულია საერთაშორისო სტანდარტები 

ნებისმიერი სამუშაოსათვის, სადაც არსებობს დამსაქმებლისა და დასასაქმებლის ცნება. ეს 

სტანდარტები მრავალწლიანი გამოცდილებისა და კვლევების მიხედვით არის 

ჩამოყალიბებული, ასევე გათვალისწინებელია შრომითი კოდექსი, რათა დაცული იყოს 

როგორც დამსაქმებლის, ასევე დასასაქმებლის უფლებები. 

 პროექტი მიზანი არის სტანდარტების მიხედვით შევქმნათ პროფესიული 

კვალიფიკაციის განმსაზღვრელი სისტემა ინფორმაციულ ტექნოლოგიებში. 

სტანდარტული ინფორმაციული ტექნოლოგიების უნარები ადგენს მასწავლებლების, 

დამსაქმებლებისა და კორპორაციული ხელმძღვანელების საერთო ენას. დღევანდელი სამუშაო 

გამოწვევების ფონზე მნიშვნელოვანია მისი განვითარება, რათა ხელი შევუწყოთ 

სტუდენტების სწავლისა და დაქირავებული მუშახელის ტრენინგისთვის აუცილებელი 

პირობების გაუმჯობესებას. ინფორმაციული ტექნოლოგიების პედაგოგები და HR ექსპერტები 

აცნობიერებენ, რომ ამ სტანდარტების, როგორც მთავარი იარაღის გამოყენება, ეფექტურად 

არის შესაძლებელი სასწავლო პროგრამის შედგენის, პროფილური სამუშაოების ჩატარების, 

თანამშრომელთა დაკომპლექტების, აკადემიური და პროფესიული სერთიფიცირების მიზნით.  

 

Annotation 

 

 
The international standards for any work  are worked out in the Western developed countries, 

where exists the concept of the employer and employee. These standards are formed according to 

experience and research, also considering Labour Code, in order to protect the rights of both the 

employee and the employer. 

The aim of the project is to create the System of Defining Professional Qualifications in the 

Information Technologies according to the standards.  

IT skill standards constitute a common-language framework for educators, employers, and 

corporate trainers to develop the educational and training tools necessary to prepare students and 

incumbentworkers for today’s workplace challenges. Both IT educators and HR professionals are 

realizing that these standards can be used effectively as a foundation tool for developing educational 

curriculum, profiling jobs, recruiting and evaluating employees, and designing academic and 

professional certification. 

შესავალი 

ყოველდღიური ინფორმაციული ცვლილებები განვითარებულ ქვეყნებში 

დასასაქმებლისაგან  მოითხოვს ძლიერ ფუნდამენტსა და კარგ ტექნიკურ უნარებს. სასწავლო 

დაწესებულებებმა უნდა იმუშავონ თავიანთ თავზე, რათა უკეთ მოამზადონ ახალი 

პერსონალი. ინფორმაციული ტექნოლოგიების უნარების სტანდარტების პროგრამა ერთ-ერთი 

ეფექტური გზაა ამისათვის. 

ეს სტანდარტები განსაზღვრავენ პოზიციის პროფესიულ ცოდნებს, უნარებსა და 

შესაძლებლობებს, რომლებიც საჭიროა წარმატების მიღწევისათვის დღევანდელ ციფრულ 

ერაში. ისინი შეგვიძლია გამოვიყენოთ სასწავლო დაწესებულებების განვითარების 

ფუნდამენტად და, ამასთანავე, შეიძლება გამოყენებულ იქნას როგორც მარტო, ასევე სხვა 

პროგრამებთან შეთავსებით, რომლებიც შემუშავებულია ისეთი დაწესებულებების მიერ,  

როგორებიცაა ინდუსტრიის საკონსულტაციო კომიტეტი, პროფესიული ან აკრედიტირებული 

ორგანიზაციები და ა.შ. 

IT სტანდარტები პედაგოგებისთვის, მრეწველობისთვისა და სხვა დაინტერესებულ 

პირთათვის ქმნის საერთო ენის ჩარჩოებს, რომლებიც საჭიროა ტრეინინგის ინსტრუმენტების 

გასავითარებლად, რათა სტუდენტები და დასაქმებულები სამუშაო გამოწვევებისათვის 

მოამზადნონ. 

IT სტანდარტების გამოყენება სხვადასხვა დანიშნულებით შეიძლება: 

 დასაქმებულის სწავლებისა და ტრეინინგების გაუმჯობესება; 

 სწავლებასა და ბიზნესს შორის კოოპერაციის გაზრდა; 

 სილაბუსების განვითარების ხელშეწყობით აკადემიური მობილობის გაუმჯობესება, 

რომელიც იწყება საჯარო სკოლიდან და მთავრდება სამსახურში, უნივერსიტეტის 4 

წლის გავლით; 

 ხარისხის კრიტერიუმებისა და სტანდარტების, შეფასებებისა და სერტიფიცირების 

დადგენა. 

 

განვითარებადი ტექნოლოგიების დასაქმებულთა ნაციონალურმა ცენტრმა (The National 

Workforce Center for Emerging Technologies – NWCET), რომელიც მდებარეობს ვაშინგტონის 

ერთ-ერთ კოლეჯში, დაადგინა და აღწერა ინფორმაციული ტექნოლოგიების სტანდარტები 8 

კარიერული კლასტერისთვის პუბლიკაციაში - Building a Foundation for Tomorrow  : Skill 

Standards For Information Technology. ათასწლეულის ამ გამოცემამ ძალიან დიდი როლი 

ითამაშა IT სტანდარტების დადგენაში. 

სტანდარტების აუცილებლობა 

ყველაზე კონკურენტული ინდუსტრიული ერები იყენებენ კარგად დამუშავებული 

პროფესიული სტანდარტების სისტემებს, რასაც საკმაოდ კარგი შედეგები აქვს. კონკრეტულად 

კი, უფრო კარგად მომზადებული მომსახურე პერსონალი.  

IT სტანდარტებს ძალიან ბევრი უპირატესობა აქვს. დასაქმებულებმა იციან თუ რას მოელის 

კომპანია მათგან, შესაბამისად ისინი შეეცდებიან დააკმაყოფილონ შესაბამისი პოზიციის 

მოთხოვნები და სტუდენტებიც შეეცდებიან უფრო მომზადებულები იყვნენ მომავალი 

სამსახურისთვის. დაინტერესებულ მხარეებში, რომლებიც სარგებელს იღებენ IT 

სტანდარტების სისტემისგან, შედიან ბიზნესმენები, IT პროფესიონალები, სტუდენტები, 

რეპეტიტორები და პოლიტიკის შემქმნელები. 

იმისათვის რომ ეს სტანდარტები იყოს ეფექტური, მან უნდა იხელმძღვანელოს შემდეგი 

პრინციპებით: 

 გამოცდილმა IT პერსონალმა, რომელიც საკუთარი მიმართულების სპეციალისტია,  

უნდა დაადგინოს შესასრულებელი სამუშაო და მისი შესრულებისათვის საჭირო 

უნარები, ცოდნა და შესაძლებლობები; 

 ბიზნესი და სწავლება უნდა თანამშრომლობდეს, რათა უზრუნველყოს კავშირი 

სამუშაო მოლოდინსა და სასწავლო გეგმას შორის;  

 სტანდარტები უნდა წარმოადგენდეს უფრო ფართო კარიერულ კლასტერებს, ვიდრე 

ვიწროდ განსაზღვრულ სამუშაოს; 

 სტანდარტები უნდა იყოს მოქნილი და პორტატული. ასევე, უნდა ჰქონდეს უწვეტი 

განახლების შესაძლებლობა; 

 სწორედ ამ ინტეგრირებული სტანდარტებით უნდა მოხდეს სამუშაო მოვალეობების 

განსაზღვრა. 

პროფესიული სტანდარტის განმსაზღვრელი სისტემა - პრაქტიკული 

რეალიზაცია 

 

1. აქტუალურობა და გადჭრის გზები 

 

შესავალში როგორც აღვნიშნეთ საერთაშორისო სტანდარტები წარმატებითაა დანერგილი 

და გამოყენებული განვითარებულ ქვეყნებში, ამიტომ  ისეთ განვითარებად ქვეყნებში 

როგორიც საქართველოა, დროულია ამ ტენდენციის შემოტანა ქართულ ბაზარზე. 

დღესდღეობით არც ინფორმაციულ ტექნოლოგიებში და არც სხვა სფეროებში არ ხდება 

სტანდარტების გათვალისწინება, რაც ცხადია იწვევს მრავალ პრობლემასა თუ 

კანონდარღვევას, როგორიცაა შრომის კოდექსის დარღვევა. უმეტესობა ქართველი 

დამსაქმებლებისა თანამშრომლებს ავალებს ისეთ საქმეს, რომელიც არ შედის მათ 

კონპეტენციაში, ანუ მათ მიერ დაკავებული თანამდებობა და დაკისრებული მოვალეობა არ 

არის შესაბამისობაში საერთაშორისო სტანდარტებთან. ამ სიტუაციას სხვა მხარეებიც გააჩნია, 

მაგალითად დასასაქმებლის მხარე, ეს ის შემთხვევაა, როდესაც სტუდენტი ან ნებისმიერი 

პიროვნება თვლის, რომ აკმაყოფილებს ყველა იმ მოთხოვნას რაც საჭიროა ამა თუ იმ 

პოზიციის დასაკავებლად, მაგრამ ზოგიერთ შემთხვევაში ეს ასე არაა და დასასაქმებლის 

ცოდნა და გამოცდილება მოცამულ მომენტში შეესაბამება სულ სხვა პოზიციას. არსებული 

პრობლემიდან ერთ-ერთ გამოსავალს წარმოადგენს ჩვენს მიერ შექმნილი პროგრამული 

უზრუნველყოფა, რომლის მიხედვითაც დამსაქმებელი შეძლებს მოძებნოს ისეთი სამსახურის 

მაძიებელი, რომელიც საერთაშორისო სტანდარტების მიხედვით აკმაყოფილებს მის 

მოთხოვნებს, ხოლო დასასაქმებელი შეძლებს მოძებნოს ისეთი სამსახურეობრივი პოზიცია, 

რომელიც ზუსტად შეესაბამება მის მიერ არსებულ საერთაშორისო სტანდარტების მიხედვით 

განსაზღვრულ ცოდნას. იქიდან გამომდინარე რომ ეს სისტემა უნდა იყოს ყველასთვის 

ხელმისაწვდომი, გადავწყვიტეთ შეგვექმნა ვებ-გვერდი, რომელსაც ექნებოდა შემდეგი 

ფუნქციონალი: 

 

1.1 სისტემის ფუნქციონირების დანიშნულებაა :  

 

დასასაქმებელმა  
 

1.    მომხმარებელმა საკუთარი ცოდნის (რა ცოდნა გააჩნია და არა რამდენად კარგად იცის) და 

გამოცდილების შეფასებით განსაზღვროს ინფორმაციული ტექნოლოგიების მიმართულებით 

რა პოზიციის დაკავება შეუძლია.  

2. მომხმარებელმა განსაზღვროს ინფორმაციული ტექნოლოგიების მიმართულებით 

კონკრეტულ პოზიციას რისი ცოდნა მოეთხოვება.  

3. მომხმარებელმა განსაზღვროს ინფორმაციული ტექნოლოგიების მიმართულებით 

კონკრეტულ პოზიციას რა მოვალეობები შეესაბამება.  

4. მომხმარებელმა შეავსოს ინფორმაცია საკუთარი ცოდნის, გამოცდილების და/ან სასურველი 

პოზიციის შესახებ. სურვილისამებრ ეს ინფორმაცია შეიძლება იყოს სრული საანკეტო, ან 

ანონიმური. აუცილებელი იქნება საკონტაქტოდ ელექტრონული ფოსტის მითითება 

(შესაფერისი ვაკანსიის გამოჩენისას ავტომატურ რეჟიმში გაუგზავნოს შეტყობინება.)  

დამსაქმებელმა  
 

1.  დააფიქსიროს განაცხადი ვაკანსიის არსებობაზე ინფორმაციული ტექნოლოგიების 

მიმართულებით კონკრეტული პოზიციის მითითებით. ამასთან საშუალება მიეცეს 

გადაამოწმოს რამდენად შეესაბამება მის მიერ გაცხადებული ვაკანსია იმ ვალდებულებებს, 

რაც მოითხოვება საერთაშორისო სტანდარტით.  

2.  დააფიქსიროს განაცხადი ვაკანსიის არსებობაზე ინფორმაციული ტექნოლოგიების 

მიმართულებით შესასრულებელი სამუშაოების მითითებით კონკრეტული პოზიციის 

მითითების გარეშე. ამასთან საშუალება მიეცეს მის მიერ გაცხადებული ვალდებულებების 

მიხედვით დაზუსტდეს ყველაზე ახლოს მდგომი სამსახურებრივი პოზიცია საერთაშორისო 

სტანდარტის შესაბამისად.  

3.  დააფიქსიროს განაცხადი ვაკანსიის არსებობაზე ინფორმაციული ტექნოლოგიების 

მიმართულებით აპლიკანტისადმი მოთხოვნილი ცოდნის მიხედვით კონკრეტული პოზიციის 

მითითების გარეშე. ამასთან საშუალება მიეცეს მის მიერ გაცხადებული მოთხოვნის მიხედვით 

დაზუსტდეს ყველაზე ახლოს მდგომი სამსახურებრივი პოზიცია საერთაშორისო სტანდარტის 

შესაბამისად.  

4.  შეარჩიოს მისთვის შესაფერისი კანდიდატი წინა სამი პუნქტის შესაბამისად.  

 

ბაზაში უნდა განთავსდეს ინფორმაცია  
 

თანამდებობრივი პოზიციების შესახებ:  
1. პოზიციის დასახელება  

2. ცოდნის არეები, რომელსაც მოიცავს ეს პოზიცია (არაუმეტეს 10 არე)  

3. მოვალეობები, რომელსაც მოიცავს ეს პოზიცია (არაუმეტეს 10 მოვალეობა)  

 

დასასაქმებლის შესახებ:  

1. მომხმარებლის სახელი (შესაძლოა ანონიმური)  

2. ელექტრონული ფოსტა  

3. ტელეფონი (თუ აქვს სურვილი)  

4. მისამართი (თუ აქვს სურვილი)  

5. განათლება (არასრული საშუალო, საშუალო, კოლეჯი, ბაკალავრი, მაგისტრი)  

6. დაბადების წელი  

7. სქესი  

8. საცხოვრებელი ადგილი (შესაძლებელია მხოლოდ რაიონის მითითებაც)  

9. დასაქმების პირობები:  

9.1. სად იმუშავებს (ქალაქი, რაიონი, ოფისი/სახლი, და ა.შ.)  

9.2. მუშაობის ხანგრძლივობა (კვირის დღეები, საათების რაოდენობა დღეში, დღე/ღამე)  

9.3. განსაკუთრებული პირობები  

9.4. ანაზღაურება (საათობრივი, დღიური, კვირეული, თვიური, ერთჯერადი)  

10. მუშაობის სტაჟი (რამდენი თვე, წელი)  

11. თუ სურს ატვირთოს CV  

12. დასაქმების ძებნისათვის ავსებს ინფორმაციას  

12.1. პოზიციის მითითებით (სისტემა აწვდის ინფორმაციას 1. რა ცოდნა ესაჭიროება 

ამისათვის და 2. რა იქნება მისი მოვალეობები);  

12.2. ცოდნის არის მითითებით - ავსებს ინფორმაციას რა იცის და იღებს შესაფერისი 

პოზიციის დასახელებას, შესაბამისი მოვალეობების არწერით.  

13. ავსებს ინფორმაციას თუ რისი გაკეთება შეუძლია (დაახლოებით მოვალეობების 

ანალოგიური) იღებს შესაბამის პოზიციებს, ამასთან იმ ცოდნის აუცილებელ ჩამონათვალს, 

რაც ამ პოზიციას ესაჭიროება.  

 

დამსაქმებლის შესახებ:  
1. მომხმარებლის სახელი  

2. ვის წარმოადგენს (ფიზიკური პირი/ იურიდიული პირი)  

3. თუ ფიზიკური პირია:  

 ვინაობა (გვარი, სახელი)  

 ელექტრონული ფოსტა  

 ტელეფონი  

 მისამართი  

 

თუ იურიდიული პირია  

 ორგანიზაციის ტიპი  

 დასახელება  

 ოფიციალური მისამართი  

 ძირითადი საქმიანობის ტიპი  

 ინფორმაციაზე პასუხისმგებელი პირის შესახებ ინფორმაცია: გვარი, სახელი, პოზიცია, 

ტელეფონი, ელფოსტა  

4. ვაკანსიის განაცხადი - ინფორმაცია შესაძლოა განთავსდეს ზემოთ აღწერილი ერთ-ერთი 

მეთოდით + „დასაქმების პირობები“ დასასაქმებლის მე-9 პუნქტის შესაბამისად.  

5. ვაკანსიის ან/და პროექტის დამატებითი აღწერა (საქმიანობის დეტალიზება სურვილის 

შემთხვევაში).  

 

 

2. პრობლემის გადაჭრის თეორიული და პრაქტიკული მეთოდები 

 

ამოცანიდან გამომდინარე მოხდა მისი დაყოფა ორ პირობით ნაწილად: I - ინფორმაციის 

მოძიება-დამუშავება , II - ტექნიკური მხარე.  

 

2.1 ინფორმაციის მოძიება-დამუშავება 

 

პირველი ნაწილის შესასრულებლად ჯგუფი დაიყო  ორ ნაწილად: პირველ ნაწილს 

დაევალა პირველი ამოცანის განხორციელება, შესაბამისად ხელმძღვანელის მიერ 

მოწოდებული მასალები გადანაწილებულ იქნა ჯგუფის ამ ნაწილის თითოეულ წევრზე. ამ 

ეტაპზე განხორციელდა  მოწოდებული ფაილების თარგმნა  და დამუშავება, რაც გულისხმობს 

იმ სახემდე მიყვანას, რაც საჭირო იყო ბაზაში ერთიანი შეტანისთვის. 

 

2.2 ტექნიკური რეალიზაცია 

 

ჯგუფის დანარჩენ წევრებზე გადანაწილდა ტექნიკური მხარის დაპროექტება-

განხორციელება. ეს ეტაპი კიდევ დაიყო 2 ძირითად ქვეეტაპად: მონაცემთა ბაზის 

დაპროექტება-შექმნა და ვებ-გვერდის დაპროგრამება შესაბამისი ფუნქციონალით. 

 

2.2.1 მონაცემთა ბაზა 

 

მონაცემთა ბაზის დაპროექტებისთვის მთავარი მიზანი იყო შეგვექმნა მოქნილი ბაზა, რათა 

ადვილი ყოფილიყო შემდგომ მისი გამოყენება პროგრამაში და არ ყოფილიყო დატვირთული 

ზედმეტი მონაცემებით. შესაბამისად შეიქმნა რელაციური ბაზა. ტექნოლოგიად კი 

გამოვიყენეთ MySQL, რადგან საწყის ეტაპზე არ იყო საჭირო დიდი მოცულობის ბაზის შექმნა 

და  არის Open Source. გარდა ამისა, იგი იდეალურად თავსებადია PHP - დაპროგრამების 

ენასთან, რომელსაც ვიყენებთ სერვერის მხარის დასაპროგრამებლად. 

 

2.2.2 ვებ - გვერდი 

 

როგორც ზემოთ აღვნიშნეთ, საიტის ასაწყობად გამოვიყენეთ დაპროგრამების ენა PHP, 

კერძოდ მისი ფრეიმვორკი Laravel  (The PHP Framework For Web Artisans), რადგან ერთ-ერთი 

განვითარებული და ფართოდ გავრცელებული ტექნოლოგიაა ვებ-გვერდების სერვერული 

მხარის დასაპროგრამებლად MySQL - სთან ერთად და ასევე უფასოა (Open Source).  

 

3. შედეგის განხილვა  

 

მიღებული პროდუქტი რომ შევაფასოთ, გავითვალისწინოთ, რომ უმეტესობისათვის ეს 

პირველი ჯგუფური პროექტი იყო და ასევე თუ მხედველობაში მივიღებთ დასმული 

პრობლემის სირთულეს, შეგვიძლია დავასკვნათ, რომ პროექტი შედგა და ამ ეტაპზე არსებული 

რესურსით მაქსიმალურ შედეგს მივაღწიეთ. მართალია, ჩვენი პროგრამა პრობლემის 

მოგვარების 100% - იან საშუალებას არ გვაძლევს, მაგრამ ჩვენი ჯგუფის მიერ შესრულებული 

სამუშაოები არის მნიშვნელოვანი წინგადადგმული ნაბიჯი ამ პრობლემის გადაწყვეტაში და 

რა თქმა უნდა მიღებული პროდუქტის სამომავლო განვითარებაშიც აქტიურად მივიღებთ 

მონაწილეობას. მიღებული პროდუქტი მორგებულია ინფორმაციული ტექნოლოგიებისთვის 

თუმცა შესაძლებელია მისი გაფართოება სხვა სფეროებისთვისაც. 

დასკვნა 

პროექტის ფარგლებში შემუშავდა პროფესიული კვალიფიკაციის განმსაზღვრელი სისტემა 

ინფორმაციულ ტექნოლოგიებში, რომლის ფუნქციონალშიც შედის : 

1) მომხმარებლის რეგისტრაცია - ავტორიზაცია : 

2) პროფილის რედაქტირება 

3) დასასაქმებლის პროფილში სასურველი პოზიციებისა დამატება 

4) დასასაქმებლის პროფილში სასურველი ცოდნებისა დამატება 

5) დასასქმებლის ანკეტის შევსება 

6) ვაკანსიის დამატება 

7) რეზიუმეს ნახვა 

8) ვაკანსიების ნახვა 

